
Susana Truchuelo Garcia

1 615¢ko urtarrilaren 26an hiribildu aske gisa
agertu zen Andoain Historian. Baina askatasunera-
ko bidea luzea izan zen eta Erdi Arotik Tolosarekin
zuen lotura puskatu behar izan zuen lehenengo.

Andoain Tolosaren menpe

1615ean gertatutakoaren garrantzia ulertzeko,
atzeragoko bidaia egin behar da denboran. Erdi
Aroan Andoaingo uniberssitatea izenaz zen eza-
guna herria, eta San Martin elizaren inguruan
zegoen kokaturik, Buruntza mendiaren maga-
lean. Beren ermitak eta baselizak zituzten beste
herriguneak ere hor zeuden: Zumea, Goiburu
eta Sorabilla.

Erdi Aroan aberats nahiz pobreek nozitzen zi-
tuzten zailtasun ekonomiko eta sozialak (izurria,
gosea, delinkuentzia, bidelapurreria, zergen igoe-
ra, etab.), baina pobreek jasaten zituzten, gaine-
ra, jaun boteretsuen presio eta bidegabekeriak.
Hori dela-eta, XIV. mendearen krisi testuinguru
horretan, Andoaingo unibertsitateko biztanleek
inguruko hiribildu nagusiek, lehenengo Do-
nostiak eta gero Tolosak, eskaintzen zizkieten
babesa, laguntza eta abantaila ekonomikoak
bilatu zituzten.

Aipatutako hiribildu horiek ez zuten oraindik
garrantzi handirik, baina barrualdea eta kostaldea
lotzen zituen bidean zeuden biak, horregatik izan
zuten Gaztelako erregeen laguntza.

Monarkek beraiek 2 Sorabilla Aiztondoko Alkatetza -baldintzak Tolosako
sorturiko hiribilduak - Nagusiaren parmide zen, Santa Maria elizan
indartu zituzten, jaun- Asteasuko bailara, Larraul, sinatu ziren 1475eko
txo batzuek, ahaide Urnieta eta A stig arraga Lo otsailaren 7an, fidelta-
nagusiek, zuten eragi- . suna, laguntza ona eta
a etxe batzuekin batera. A

nari aurre egiteko.

Helburu horrekin ‘)
erregeek abantaila ko-  ©
mertzial eta fiskalak
eman zizkieten Do- ~
nostia eta Tolosari.
Abantaila horiek oso @
onuragarriak ziren bai
bertako biztanleentzat
bai bertako bizilagun
bilakatu nahi zuten
inguruko herrietakoentzat ere.

Horrela gertatu zen Andoaingo unibertsita-
tearekin: zenbait etxetako jaunek zuten eragin
politiko, ekonomiko eta espiritualaren aurka,
Leizaur etxekoek Oria eta Leitzaran eremuetan
(Gurutze Santuaren baselizaren inguruetan),
San Millan etxekoek (Zumea eta Goiburun) eta
Azelain etxekoek (Sorabillan), andoaindarrek
nahiago izan zuten bizilagun bilakatzea, uniber-
tsitate biltzarren bitartez, lehenik Donostiakoak
1379an eta, gero, Tolosako 1475ean. Auzotasun
hitzarmena delakoan jasotako anexio edo beretze

1660an Alkatetzatik bereiztu
zen zilarrezko 300 dukaten Z
2 truke, baina handik gutxira
bereizketa hori baliogabetu
egin zen. 1882an Andoain v,
hiribilduarekin bat egin zuen.

A  auzotasuna aginduz.
Baina Erdi Aroan
zer esan nahi du To-
@ losan auzotasuna
izateak? Andoaingo
biztanleek hitz ema-
ten zuten, hitzarmen
v bidez, beren boron-
(a] . .
('f) datez eta betiko, hi-
ribilduaren menpe
egongo zirela. Orduz
geroztik andoaindarrek, “unibertsitate gisa eta
norbanako herritar gisa”, tolosarren abantaila
berberak izango zituzten: zergei zegozkienak,
merkataritzakoak, alor militarrekoak eta aba-
rrekoak. Kontuan hartu behar da merkataritza
alorrean eta garai hartan, ekialde-Kantauri al-
derdiko hiri eraginkor eta boteretsuenetakoa zela
Tolosa, Gaztela, Nafarroa, Frantzia eta Europa
iparraldearekiko merkataritzaren zati bat men-
deratzen baitzuen. Tolosak, bere aldetik, bizila-
gunak babestu behar zituen, jauntxoen eta beste
herrixken bortizkerietatik salbu utziz. Era berean,
Andoaingo biztanleek hiribilduak ezarritako zer-
gak ordaindu behar zituzten, berak erabakitako
banaketari jarraituta, eta Tolosako alkatea epaile
izango zen andoaindarrek parte zuten auzietan,
eta sortzen ziren liskarren aurrean berea izango
zen erabakia. Horretaz gain, Tolosa izango zen
Andoaingo herriaren interesen ordezkari Gipuz-
koako Batzar Nagusietan edo Gortean. Beraz,
Tolosa zen eskualdeko aginte-burua eta Andoain
herri erakunde politiko horretako kide, garai
hartan ulertzen zen bezala.

Auzotasun hitzarmenean, Tolosa

gainetik zegoela adierazteko ezarri zen
andoaindarrek urtero 2.000 marabedi
orvdaindu beharra, unibertsitate horren

kontura Batzarretan nahiz beste lekuetan

sortuko ziren lanen ordain gisa

Andoain eta
Tolosaren
arteko

tirabirak

Andoaingo eta Tolo-
sako biztanleen arteko
tentsioek eta arazoek
XV. mendean hasi eta
XVI. mende osoan
zehar jarraitu zuten.
Baina Andoain ez
zen bere eskualdeko
aginte-buruari aurre
egiten zion hiribildu
bakarra. Tolosaren
menpe zeuden beste
herri asko ere beren
nahigabea adierazten
hasi ziren nabarmen,
kalean zein erregeen
kantzelergoen aurrean,
auzien bidez.

XVI. mendean
Andoainek oso paper
aktiboa jokatu zuen eskualdeko herrien artean,
bere “buru” zen hiriaren aurka. Tirabiren arrazoi
nagusiak, gobernu kontuetan eta eguneroko
elkarbizitzan Tolosak nagusikeriaz jokatzea eta
jauntxokerietan aritzea izan ziren.

Adibidez, Andoainek ez zuen zergen ordain-
ketatik ateratakoarekin Tolosak ezarritako bana-
keta onartzen, hiribilduaren harresi barruan bizi
ziren biztanleentzat baino ez baitzen onuragarria,
eta, gauzak horrela, tolosarren onurarako baizik
inbertizen ez ziren zerga horiek ordaintzeari uko
egiten zion. Gainera, Andoaingo gizasemeek eze-

Arma-erakustaldiak
(alardeak) buru zen hirian
urtero egiten ziren ikuskatze
militarrak ziren. Horretarako,
hiribilduko eta bere
aginte-eskualdeko herrietako
gizasemeek bertara joan bebhar
izaten zuten jendaurrean
erakusteko armak egoera onean
eta prest zeudela, kanpotik etor
zitekeen etsai baten erasoari
aurre egiteko.
Erakustaldi horiek ere garaipen
militarrak ospatzeko eta
erregearen familiaren kideen
(ezkontzak, jaiotzak) edo
mugara zihoazen pertsonaia

garratzitsuen ohoreetan
ospatzen ziren hainbat jaitan
antolatzen ziren.

saraino joateari urte-
roko arma-erakustaldi
edo alardeak egitera,
eta herrian bertan egi-
tea galdatu zuten. Era
berean, garrantzi txi-
kiko delituetan Tolo-
sako alkateak isun eta
zigor gogorrak ezar-
tzen zizkielako pro-
testa azaltzen zuten.
Halaber, Andoainen
ziren alondegiak, pisu
eta neurriak, ekoiz-
kinen salneurriak eta
salerosketarako esku-
bidea kontrolatzen
zituen Tolosak.
Horrek denak An-
doain eta Tolosaren
arteko harremanak
gaiztotu zituen XVI.
mendean zehar, eta
tirabira horiek sor-
tzen zituzten auziak
ugaritu ziren erregeen
epaileek justizia administratzen zuteneko Valla-
dolideko Kantzelergoan. Esate baterako, 1569an,
Andoaingo biztanleak Tolosako alkateen jardun
eta ebazpen zorrotzak saihesten saiatu ziren,
Andoaingo alkateek —auzo-alkate deiturikoek—
zituzten eskuduntza judizial urriak handituz
legearen aurka. Baina Tolosakoek auzitara eraman
zituzten, Valladolideko Kantzelergora, adieraziz
Andoaingo alkateak eskumena indarrez kentzen
ari zirela, kasu, Tolosa zeharkatu gabe, Gipuzkoa
eta Nafarroa lotzen zituen Leitzarango bidea ire-
kitzen hasi zirenean. Andoainek ez zuen arrakas-

Herrixken alde zeuden lekuko batzuek adierazi zuten

uzten ostatu eta
A tabernak bisitatzen,
ezta pisu eta neurrien kontrola
eramaten Andoainen.

tarik izan, eta, gainera Tolosarekin zuen tentsio
mailak goia jo zuen, Andoainek eskatu zuenean,
Berastegi eta Elduainekin batera, Tolosaren agin-
dupetik bereiztea.

Handik gutxira auzi berriak sortu ziren
—1589, 1600 edo 1604an—, denak Tolosako al-
kateen eta hiribildua gobernatzen zuten ofizialen
aginpidearekin zerikusia zutenak. Andoaingo
biztanleek Gipuzkoako Batzar Nagusien laguntza
bilatu zuten, baina une hartan ez zuten lortu, era-
kunde horren kontrola herrixka asko bere menpe
zuten hiribildu boteretsuenen esku baitzegoen,
hau da, Tolosa, Segura, Ordizia, Donostia eta
Hondarribiaren esku.

A Agmtarz tolosawez ez zitzaien »

Hiribildu-tituluaren
erosketa 1615ean

1608. urtean Legazpiko herrixkak Felipe III.aren
laguntza eskuratu zuen Segurako hiribildutik as-
katzeko. Legezko aurrekari horrek bidea ireki zien
Gipuzkoako beste hainbeste herrixkei zegokien
hirietatik bereiztea eskatzeko. 1614an, Andoain
eta Berastegi, berriro ere, Gaztelako erregeari
zuzendutako beste salbuespen-eskaera ekimen
baten buru izan ziren. Kasu honetan, Ogasun
Kontseiluaren errege-zedularen bidez, Felipe IILak,
1614ko martxoaren 19an, Andoainek eta beste
herrixkek eskatutako jurisdikzio salbuestearen
egokitasuna aztertzeko agindu zion erregearen
ordezkoa zen korregidoreari, hots, Moreno y
Moreda lizentziatuari.

Gaztelako Koroan, Carlos I erregearen garaie-
tatik, gisa honetako arazoak konpontzeko gehien
erabili zen bidea herrixkako biztanleek beraiek
erregeari hiribilduaren titulua erostea izan zen.
Ekimen honi esker herrixkek bere burua gober-
natzeko ahalmena lortzen zuten, bakoitzaren
aginteburu edo hiriburuaren aurrean, eta Erre-
geak, berriz, bere diru-kutxa betetzen zuen.

Korregidoreak zedularen edukia Probintziari
jakinarazi zion, Donostian, Batzar Nagusian ba-
tzartu zenean, 1614ko apirilean. Berehala jabetu

d
Iturria: Guerrit Dou. El pesador de oro, 1664.

zen Tolosa bereizketa burutzen baldin bazen bere
nagusitasuna arriskuan jarriko zela. Horregatik,
bere udalbatzaren bilera berezia egin ondoren, To-
losak Miguel Sudrez de Rivera kapitaina, honda-
rribiarra bera, Gortera bidali zuen ordezkari gisa,
hiribildu tituluen salmenta eragotz zezan. Era
berean, Tolosak gutun asko idatzi zien Gortean
zituen lagunei, adiskide horiengandik bere “me-
sedea eta laguntza” lortzeko; horrela, Tolosaren al-
deko Gorteko “xedekideen azpilana” martxan jarri
zen Andoaingo asmoen aurka. Behin Madrilen,
Riverak Ogasun eta Estatu Kontseiluetako kide
batzuekin hitz egin zuen, baita Felipe IIl.arekin
elkarrizketatu ere, baina ezin izan zuen Lermako
dukearekin hitz egin. Tolosak Gortean zuen eus-
karri nagusia Leongo Komendadore Handia zen,
Juan de Ididquez jauna, tolosarra, baina ordurako
080 gaixorik zegoena.

Gainera, Gipuzkoa mailan, Tolosa Diputa-
zioaren egoitza izatea baliatu zuen eta Probintzia
guztiaren izenean bereizketa edo salbueste horiek
eragozten ahalegindu zen. Tolosak Korrejidorea
bera ere estutu zuen titulu-salmentei buruz jaso-
tzen zituen lekukotasunen artean —Ogasun Kon-
tseilura bidaltzen zirenak— gehienbat bereiztearen
aurkako lekukoena har zitzan. Nolanahi ere,
korrejidorea jabetua zen Gipuzkoa aldaketak ja-
saten ari izateaz eta, azkenean, nahiago izan zuen
neutral jokatu eta ez zion txostenik bidali Ogasun
Kontseiluari, gaixorik zegoelako aitzakia ipiniz.
Tolosak Gortean laguntza horiek izan arren, diru
premiak indar handiagoa izan zuen eta herrixkek
luzatzen zioten laguntza ekonomikoa begi onez
ikusi zuten Felipe III.ak eta bere kontseilariek.

Andoaingo San Martin 9
elizaren erretorea, Juan
Eguzquiza lizentziatuak, v
andoaindarrengan askatzeko

e\ eta bereizteko nahia pizten ari (;’s’

1614an Andoain eta beste herrixkak ez zeu-
den bakarrik, Azpeitia, Azkoitia eta, azkenik,
Donostiaren laguntza ere lortu zuten Batzarretan.
Beraz, denbora gutxian, Batzar Nagusien partaide
gehienak herrixken askatzeko asmoen alde agertu
ziren, Andoain buru zutela, beti ere. Izatez, 1614-
ko ekainaren 8an Andoain Azkoitiko bi auzokide
ahaldun izendatu zituen, andoaindarren bereizketa
Ogasun Kontseiluan defendatzeko. Tolosako Uda-
lak —Erregimentuak— bere biztanlerik prestuenak
bidali zituen Andoainera eta bere nagusitasunaren
aurka altxatzen ari ziren beste herrietara ere (Gas-
par de Aztina jaun lizentziatua; Santiagoko Orde-
nako zalduna zen Bernardo de Atodo jauna, Juan
Ochoa de Aguirre eta Martin Pérez de Eleizalde
jaunak), eta andoaindarrek eta beste herrixketako
biztanleek bereizteko asmoa alde batera utz zezaten
saiatu ziren. Baina ahalegin horiek alferrikakoak
izan ziren. Eta saiatu ziren baita ere herritarren
artean atsekabea pizteko eta bereizketaren aldeko
iritzia eta nahia suspertzeko apaiz batzuek egiten
ari ziren lana, Andoaingo Eguzkitza lizentziatua-
rena kasu, oztopatzen eta galarazten.

Laburbilduz, akordiorik ezak eta liskarrak ez
ziren bakarrik Andoainera eta Tolosara mugatu,
beste toki batzuetara ere zabaldu baitziren: alde
batetik, Batzar Nagusietara, bertan Gipuzkoako

Gurutze Santuaren baseliza. © Truchuelo.

hiribildu guztiak partaide baitziren eta bere la-
guntza ezinbestekoa zen auziak alde batera edo
bestera eginez istilu honetan irabazle gertatzeko.
Bestalde, bigarren agertokia Gortea zen, eta ber-
tan Felipe II1.ak erabaki zuen Andoaini hiribildu
titulua saltzea, “berezko hiri eta beretzat hiri”
bihurtuz Tolosatik guztiz bereizita.

Gipuzkoa osoan bizi zen liskar giro larria iku-
sirik eta herrixken bereizketa gaian adostasunik ez
zegoenez, Ogasun Kontseiluak 1614ko uztailaren
lean errege-zedula berri bat bidali zuen Hernan-
do de Ribera lizentziatua izendatzen, Gipuzkoara
bertaratu eta korrejidoreak hasitako ikerketa
buru zezan. Epaile hau uztailaren 22an iritsi zen
eta herriak askatu eta hiribildu tituluak erosteko
zeuden argudioak aztertzen hasi zen. Gainera,
Andoainek biztanle kopuru polita zuen ordurako,
bazituen ermita batzuk ere eta, gutxienez, burdi-
nola bat, urtero 200 dukateko irabazia ematen
ziona; baliabide horiez bere biztanleek hiribildu
titulua erosteko gastuari aurre egin ziezaioketen,
hori baitzen, azken finean, Gaztelako Ogasun
Kontseiluari interesatzen zitzaiona.

Tolosaren kexa eta objekzioak tartean izan
arren, Ordizia eta Segurarekin batera herrixken
bereizketa prozesu horrek gehien ukitu zituen
hiriak izan baitziren hiruak, Gipuzkoako gainon-
tzeko hiribilduak herrixken bereizteko asmoekin
bat azaldu ziren eta horrela, 1615ean, Felipe II1.
ak eskura izan zituen herri berrien titulu salmenta
baieztatzeko argudioak.

Zehazki, Azpeitiak eta Azkoitiak idatzi zuten txosten batean, zera salatu zuten:

Herri tituluaren jabe egitea

Andoain herri berriaren ahaldun zen Martin
Ibdfiez Ubayar lizentziatuaren bitartez, 1615ko
urtarrilaren 26an Felipe I1T.ak Gipuzkoan herrix-
ka izandako hogeita hamarri, tartean Andoaingo
unibertsitateari, Tolosako aginte-eskualdetik
bereizten zuen eserlekua eta errege zedula eman
zizkion, hiribildu izaera atxikiz, nola baita juris-
dikzio zibil eta kriminala, goikoa eta behekoa
eta “mero y mixto imperio” zeritzon mailako
agintea.

1615¢ko otsailaren 4an, Felipe III.ak Her-
nando de Riberari ahalmena eman zion lizen-
tziatuak herri berriaren esku jar zezan aginte edo
jurisdikzio eskumena.

Jabetze ekitaldi honetara epailea Andoainera
Juan de Vergararekin batera iritsi zen, berau bai-
tzen eskribau hartzailea, eta baita Pedro de Mar-
quina aguazilarekin ere, eta mugarriak bisitatzea-
rekin batera Andoaingo lurralde-mugak finkatzea
agindu zuen. Jarraian, bertako alkateen urteroko
izendapena egin zen lehen aldiz, baita udal gober-
nurako gainerako ofizialena, beti ere Andoainen
indarrean ziren ohiturei jarraiki. Aurrerantzean,
andoaindarrek bere burua gobernatzeko aukera
izango zuten, beraick onarturiko arauen bidez,

TOLOSA SEGURA ORDIZIA

Abaltzisketa | Astigarreta Altzaga
Albiztur Gudugarreta Arama
Alegia Idiazabal Ataun
Altzo Mutiloa Beasain
Amasa Ormaiztegi Gaintza
Amezketa Zegama Itsasondo
Zerain Legorreta
Anoeta Zaldibia
Baliarrain
Berastegi
Elduain
Ikaztegieta
Orendain
Zizurkil

1615ean hainbat herrixka Tolosa, Segura eta
Ordiziatik askatu ziren. Urnietarrek ere hiribildu
titulua erosi zuten.

Goiburuko San Esteban baseliza. © Tx. Txueka.

usadio eta ohiturari jarraituz. Andoaingo ohiko
alkate berria herriaren mugape osoan epaile izan-
go zen bai arlo zibilean bai kriminalean ere, eta,
horregatik, hiribildu berriaren ordezkari zenez,
Ribera lizentziatuak aginte eta justizia ahalmenei
zegozkien ikurrak eskuratu zizkion: aginte-makila
eta urkabea (jurisdikzio zibil eta kriminalaren
ikurrak), eta, bestetik, herrian bertan espetxea
kokatzea.

Horrela, bada, Andoain herriak bere askata-
suna lortu zuen, bere burua gobernatzeko askata-
suna, Tolosatik bereizita gelditu zen eta hiribildu
maila izatera pasa zen, bide
batez Gipuzkoako Batzar Na-
gusietan partaidetza eta or-
dezkaritza pertsonala lortuz.
Izan ere, 1615eko maiatzaren
2an Elgoibarren egindako Ba-
tzar Nagusira Andoainek bere
ordezkari batzarkideak bidali
ahal izan zituen, 24 boto edo
surekin bozkatuz.

Ribera epaileak berak
ahalmendu zituen “para que
puedan asistir y asistan en
esta dicha Junta y en todas
las demds Generales y Par-
ticulares que se hicieren en
ella, para siempre jamds, para
que puedan tener y tengan

Piko edo urkabearen irudia. © Miguel Joarizti.

en ellas y gogar de

Andoaingo lehenengo ohiko
a alkatea Martin Isturizaga izan

eta zeintzuk ziren bere
errenta guztiak, An-

todos los ofigiosl y @ zen eta errejidoreak v, ﬁf)ainei( lljelig;: IC{I.kari
cargos, con todas las Ich ta Domi iztanleko ukat
demis villas, alcaldfas Joanes Ichaso eta omingo v, ordaintzeko hitza

y balles d’esta dicha
Provingia, sin exge-
tagién alguna”. Batzar
Nagusietan batzarki-
deek zuten eserlekua
irizpide hierarkikoari
jarraituz ematen zen,
Antzinako Erregime-
nean ohitura zen be-
zala, eta Andoainen leku hori Legazpiren atzetik
zegoen, Batzarretan azkeneko sartu zelako.

Horrela, une horretatik aurrera Andoain
Tolosatik erabat aske izan zen eta andoaindarrak,
Gipuzkoako gainerako hiribilduak bezala, Batzar
Nagusien eta korrejidorearen agindupean geratu
ziren, erakunde horiek baitziren Probintziako
gobernu egokia zaintzen zutenak.

Behin Erregimentu berria izendatuta, 1615¢-
ko maiatzaren 7an ikerketa lanak hasi ziren argitu
ahal izateko Andoainek zein biztanleria zuen

a Zumeta. Alkate hau bera
bautatu zuten, San Juan
Allurralderekin batera, v
batzar-ordezkari bezala.

'f\
SACHIS (G

G‘) eman baitzuen hiribil-

du tituluaren truke.
Tolosak esan zuen ez
zegoela inolako biz-
tanle-erroldarik eta,
horregatik, Hernan-
do de Ribera lizen-
tziatuak agindu zuen
biztanleria eta aurreko
unibertsitateak zituen errentak ikertzeko.

Irurriak ikusita ez dago adostasunik, beraz
ezin dugu egiaztatu zein zen biztanleen kopurua
garai horretan Andoainen, ezta zenbat ordaindu
zuten bereizketaren truke, zeren eta deskontu
batzuk izan baitziren azkeneko ordainketan.
Zehazki, egin zen aurreneko ikerketaren arabera
Andoainen 130 biztanle edo etxe zegoen, baina
oso kalkulu baxua zen.

Beste zenbaketa batzuk izan ziren: bat 368
biztanlekoa eta, bestea, 293 herritar baino




B
=
3 3 g
= =3 g3 3
g« = & s X e . s S = g =
9 B F & g « © 8 N 9 $ = 5 @
PP e fgEsinomozgf.5EEiit
£ 8 8§ EE E BSOS s 525 £ £ 5§ 2 5
40 A NJd < NI L <3305 5 EN4LHE
sYw g G e opiller 06 6g e 0 b
'] T ;’-‘!‘ vl i sl g A (T [ :
Ormaiztegui v (ATl rove sotodt w0l GV o Vel P LV
Gainza _'.__.-é{-‘Motrico
Ykazteguieta : .;'__j.m Deba
Urnieta : ..4(: Azcoytia
=T
Alzaga -1 Azpeytia

Sres.de 1
las Villas

Oyarzun

Astigarreta y
Gudugarreta
Arama '

Alzo

T2 Yot/

LA & T EDETL Tl f LT T &
G e RH AN G WAy
= = ) -=
20 2 ¢ §g&=<38 7 §%=
£ - & % F
> e

Batzar Orokorrak. Antolaketa. © Rosa Ayerbe.

zertxobait gehiago zenbatu zuena, eta badirudi,
azkenik, hori erabili zela Felipe I1l.ari ordaindu-
riko 2.753.734 marabedien kontua egiteko, hau
da, 7.270 dukat inguru ordaintzeko. Kopuru hori
beste iturrietan aipatzen diren beste datuekin
alderatuta, oso antzekoa da (2.855.589 marabe-
di edo 7.615 dukat aipatzen baitira), eta horri
erantsi behar zaizkio beste 400 dukat kostuetan
ordaindutakoak. Baina azken kopuruak handia-
goa behar zuen, aintzat hartzen badugu aipatu
kostuez gain 300 dukat ordaindu behar izan
zirela arauzko eskribau berria izateagatik.
Diru-kopuru handi hori horrela lortu zen:
2/ 5 bertakoen ondasunen salmenta eta herriaren
errentetatik (hainbat kontzeju-lurralde saltzeko
errege baimena lortu ondoren: “tierras baldfas
y castafiales y algunos xarales de poco probecho
para la dicha billa y con el menor agrabio y dafio
d’ella y de sus vecinos”), beste heren bat herrita-
rren artean banatutako “hainbanaketa” izeneko
zergetan, beti ere bakoitzak zeuzkan ondasun eta
aberastasunen araberakoak. Era berean, 10.000
dukateko kreditua hartu zen, erdia 1620an libra-
tu zuena, 5.000ko berri bat hartu ahal izateko.

Andoaini korrejidorearen ezker aldeko
14. lekua eman zioten, berriak zeukan biztanle
kopuruaren arabera, eta bozkatzeko 32garrena zen,
Erdi Arotik zuen su-kopurua kontutan bhartuta.

Andoaingo herri berriaren
lehenengo urteak

“Hiribildu” izendapenak bere burua agindu eta
gobernatzeko ahalmena zekarren, bai zerga, ad-
ministrazio eta ekonomia mailan, bai hezkuntzari
eta antolakuntza militarrari zegokienez, eta, fun-
tsean Andoain soilik Batzar Nagusiei lotuta gera-
tzea Gipuzkoako Probintziaren gobernu organo
gisa, baita Gaztelako erresumari.

1615etik aurrera Andoainek bere ordezkaria
bidali zuen Batzarretara bere interesak defenda zi-
tzan, Tolosaren bitartekaritzarik gabe, bozkatzeko
eta Batzarretako gastuak ordaintzeko izendatuta
zeuzkan 24 suak berreskuratuz. 1615. urtean era-
tutako hogeita hamar “hiribildu” horien artean
badago, dena den, Andoain bereizten duen zer-
bait: Berastegi eta Elduainekin batera, Andoain
izan zen batzarkide-ordezkaria bidaltzeko inongo
herri batasunetan sartu ez zen bakarra; hau da,
gauza izan zen laguntzarik gabe bere batzarkide
-ordezkaria ordaintzeko. Horrela, Andoainek
aukera izan zuen hurrengo hamarkadetako Ba-
tzarretan berezko ahotsez hitz egiteko.

Une horretatik aurrera, An-
doaingo biztanleak bere burua
beste hainbat alorretan gober-
natzeaz arduratu ziren ere, esa-
te baterako militarrean (arma
erakustaldiak antolatuz, arma
ikuskatzeak, herritarrak gerrara
bidaliz), edota zerga kontuetan,
errege-, probintzia- edo herriko
zergak bilduz ohiko eta ez-ohiko
gastuak ordaintzeko.

Andoainen 1615. urtean
ezarritako gobernu sistema Gi-
puzkoan erabiltzen zena izan
zen: batzar itxi bat zegoen eta
bestea irekia, azken hau batzarre
izenaz ezagutzen zena. Azken
horretan, zenbait baldintza mu-
gatzaile betetzen zuten biztan-
leek bakarrik zuten ahotsik eta
botorik herriaren gai garrantzi-
tsuen gainean erabakitzeko, hala

zentsuen eraketa, elizako edo errotako obrak,
udaletxearen eraikuntza, nola ofizialen izenda-
pena edota udalaren ohoreari lotutakoak. Baina
herria antolatzeko arauak ezartzen zituena batzar
itxia zen; hori, gobernu batzar txikia zen, lau kar-

guz osatua, irailaren
29ro, Mikel deunaren
egunarekin, Martin
deunaren elizan eta,

Alkatea justizia-makilarekin.
Santiago elizaren erliebea,
Carrién de los Condes-en.

© Tomds A. Mantecén.

batzuetan, Torrea
etxean, Etxezarra
etxean edo Pasterorena
etxean ere aukeratzen
zena eta herri osoa or-
dezkatzen zuena. Ez
zen inolaz ere aginpi-
de demokratikoa, os-
petsuenen talde baten
menpe zegoen sistema
bat baizik —bereizketa
bultzatu zuen taldea,
hain zuzen ere—, oli-
garkikotzat jotzen
zena bai euskal ere-
muan eta baita Gaz-
tela eta Europan ere.
Hiribildu berria-
ren lehenengo ur-
teetan ofizialak izen-

datzeko, aurreko erabidearekin jarraitu zuten:
hori, zozketa eta zuzeneko izendapenaren arteko
nahasketa zen, nahiz eta era ezberdinak egon.

¢)
Iv)
2  Hiribildu biburtu ondoren,
"  Andoaingo herritarrek bere
burua gobernatzea lortu zuten
@ bai bake garaian bai gudakoan
" ere. 1681ean arautu zen,
Q) herriko kapitainak, alferezak,
(]
V) sargentuak eta eskuadrako
2 kaboak arma erakustaldi
eta ikuskatze orokorra egin
behar zutela Santio egunean,
aspaldidanik egiten zen
" moduan, baina debekatu
egin zitzaien elizara soldadu
armaturik eramatea.

beharrekoak.

Aukeratzeko era bat hauxe zen:
bilerara etorritakoek bere ize-
na idazten zuten paper batean,
pitxer batean sartzen zena; gero
mutiko batek bertatik bost pa-
per ateratzen zituen eta paperean
zetozenak izango ziren ofizialen
hautesleak, baina zozketaren bi-
tartez baita ere. Hautesle horiek
bost hautagaien izenak ipintzen
zituzten txartel batean, eta pi-
txarrean sartu ondoren, bertatik
hurrenkeraren arabera atera-
takoak izango ziren alkate eta
alkateorde; gero beste bost izen
sartuko zituzten, eta zozketan
pitxarretik ateratako hiru zinego-
tzi izango ziren; beste bost izen
sindiko-diruzaina aukeratzeko,
beste bost anaiarteko alkaterako,
eta, azkenekoz, beste bost hiru
mendizainak hautatzeko.

Esan beharra dago, herriko gobernuan par-
te hartzea gizonezkoentzat mugatuta zegoela,
eta horien artean ekonomia-, egoitza-, gizarte
maila- eta kultura-baldintza zenbait betetzen
zutenentzat bakarrik (nahiz eta alkateak gazte-

leraz alfabetatua iza-
teari buruzkoa maiz
ez zen betetzen). Hala

v eta guztiz ere, batzar
irekietara bertara-
tzen zirenen kopurua

v aintzat hartuta, esan
dezakegu herritarren
[/ parte hartzea batza-
) . o
(’q rre horietan %10 eta
%18aren artean ze-
-
v,
o)
)

goela.
Andoaingo ema-
kumeek, Antzinako
o Aroan guztientzat ohi
zen modura, ez zuten
gobernuan parte har-
tzeko eskubiderik, eta
guztiz gogoan barne-
ratuta zeuzkaten An-
tzinako Erregimene-
ko gizarte mailaketan
emakumeei egotzitako

betebeharrak, ereduak

NS

eta jokabideak, guztiak ezberdintasunean oinarri-
tuak eta gizonezkoen zuzendaritzapean burutu

Andoainen jar- /)
duera ekonomiko
nagusiak nekazal ar- ()

lokoak ziren, baserria
eta bere ondasunei
loturikoak, ustiapen
gune modura. An-
doainen ugari ziren
sagastiak, bertako
kontsumorako eta sa-
gardoa egiteko; ugari ziren ere udareondoak eta,
batez ere, gaztainadiak, denak herriak alokatzen
zituenak, eta horien fruituen salmenta XVII.
mendeko diru-iturririk errentagarriena bihurtuko
zen; zuhaizti horiek Igerolan (ekoizpenaren %60
-70rekin), Zumean eta Errekabeltzen zeuden.
Laborea ez zen ugari Andoainen eta uzta txar eta
urritasun garaietan kanpotik ekarri behar izaten
zen. Bestalde, abelzaintzari dagokionez, behiak
eta ardi buruak ziren nagusi; eta diru-iturrietako
beste bat basoak ustiatzetik zetorren, ustiapen
hori herriak babestuta eta araututa baitzegoen.
Udalbatzaren baimena behar zen haritzak moz-
teko edo egurra eta ikatza biltzeko, zeren eta
onura eta ustiatzea elkarrekikoa baitzen, herria-
rena. Inguru hauetan merkataritza ere bizia zen,
Donostia eta Nafarroa lotzen zituen bidearen
erdiparean egonagatik. Kokapen horrek berak
eragin zuen maiz legez kanpoko merkataritza,
eta andoaindarrak buru-belarri ibili ziren garaian
hain ohikoa izan zen kontrabandoan.

Bestalde, eskulangintzako jarduerak batez
ere burdinola eta errota ziren, garai honetan gu-
txitzen hasiak baziren ere. XVII. mendean, Erdi

1649 eta 1662 urteen
artean udaletxea edo
kontzejuetxea eraiki zen,
37.901 erreal kostatu zena

(3.445 dukat inguru). v

Aroan bezala, burdi-
nolak bertako familia
garrantzitsuenekin
lotuta zeuden, garai
bateko Ahaide Na-
gusien oinordekoak
guztiak ere, eta An-
doaingo herrigirotik
kanpo bizi zirenak.
Lizaur edo Leizaur
etxeak burdinolak zituen —handia eta txikia,
azken hau Olazarra bezala ere ezagutua—, aldi
baterako errentapetzen zituenak. Sorabillako
Azelain etxea bere ondoko Azelain burdinolaren
jabea zen; bi ola ziren, Olaetxea eta Azpikola edo
Urzelaieta-Azpikola. Herriak ere bi burdinola
zituen: Yeribia (Igaribia) eta Olaberria, urtero
errentapetzen zituenak. Baziren errota batzuk ere,
batzuk partikularrak eta besteak herriarenak: Lei-
zaur errota, izen bereko familiarena zen, eta he-
rriarena Azpikoerrota izenekoa, Oria ibai ertzaren
eta Ondarreta baserriaren artean zegoena, urtero
errentapetzen zen herritar guztiek bere laboreak
bertan ehotzeko betebehar eta baldintzarekin.

Laburbilduz, 1615 ez zen izan Andoaingo
herria sortu zeneko urtea, erkidegoa bertan aspal-
didanik zegoelako. Baina hiribildu tituloa 1615.
urtean erosiz andoaindarrak, edo andoaindar
batzuk behintzat, beraiei zegozkien erabakiak
hartzen hasi ziren, bere gobernuari buruzko era-
bakiak, eta baita historian zehar berarekin lotura
eta harremana izango zuten bestelako gizarte-,
politika- erlijio- edo ekonomia- eragileekikoak
ere.

v,




